
1.1 Doarjjaortnega mihttu ja vuoruheamit 

Doarjjaortnega mihttu 

 Sihkkarastit ruhtadanvuođu organisašuvnnaide, bellodagaide ja joavkkuide main lea ovddastus 

Sámedikkis. 

 

Ulbmilolahusa eavttut 

 Doarjjaoažžu doaimmaha sin politihkka 

 

1.2 Ohcama sisdoallu ja hápmi 

Doarjjaoažžu / Gii/geat sáhttá ohcat 

 Bellodagaid ja joavkkuid organisašuvnnat main lea ovddastus Sámedikkis. 

 Fitnodagat, institušuvnnat ja organisašuvnnat mat ožžot doarjaga, galget leat registrerejuvvon 

Ovttadatregistarii Norggas.  

 

Ohcanáigemearri 

 Cuoŋománu 01. beaivvi 

Ohcamat mat leat sáddejuvvon maŋŋá dán dáhtona eai meannuduvvo. 

Ohcan lea olles sámediggeáigodahkii (2021 - 2025). 

 

Gáibádusat ohcamii 

 Sámedikki digitála doarjjaportála galgá geavahuvvot.  

 Ohcamat mat eai ollašuhte ohcaneavttuid, hilgojuvvojit. 

 Dán jagi ollislaš bušeahtta biddjo ohcama mielde. 

 Sus guhte vuolláičállá doarjjaeavttuid, ferte leat fápmudus geatnegahttit fitnodaga/ ásahusa jna. 

 Ohccit ohcet dušše oktii 2022:s, ja dat ohcan guoská olles sámediggeáigodahkii gitta 2025 

válggaid rádjai.  

 

Eavttut ohccái 

 Organisašuvnnat mat ožžot doarjaga poasttas "Doarjja sámi váldoorganisašuvnnaide" Sámedikki 

bušeahtas, eai leat doarjjavuoigadahttojuvvon dán ortnegis. 

 Bellodagat ja joavkkut mat válljejit bidjat oktasaš listta leat doarjjavuoigadahttojuvvon oažžut 

dušše vuođđodoarjaga. Vuođđun jietnadoarjagii rehkenastojuvvo dušše daid válgabiirriide/listtaide 

main leat válljejuvvon áirasat.  

 Ohcci doaibma galgá doaimmahuvvot gustovaš lágaid ja njuolggadusaid mielde, dasa gullet maid 

vearro-, divat- ja rehketdoallolágat. 

1.3 Meroštallannjuolggadusat 

a) Jietnadoarjja: 

 90 % jahkásaš rámmas juolluduvvo luohtta jiena nammii maid leat ožžon maŋimuš 

sámediggeválggain, bellodagaid ja joavkkuid organisašuvnnaide main lea ovddastus Sámedikkis.  

 

b) Vuođđodoarjja: 

 10 % jahkásaš rámmas juolluduvvo luohtta registrerejuvvon sámepolitihkalaš organisašuvnnaide 

mat maŋimuš sámediggeválggain ožžo unnimusat 2.5 % jienain riikadásis dahje mat ožžo sisa 

unnimusat ovtta áirasa Sámediggái.  

 

1.4 Ohcamiid meannudeapmi 

Ohcamiid meannudeapmi 

 Ohcamiid meannudeami oktavuođas sáhttá Sámediggi árvvoštallat ohcci/doaimma guhkes áiggi 

birgenlági, stabilitehta, nanusvuođa ja čađahannávccaid.  

 Sámediggi sáhttá viežžat kredihttadieđuid ohcci birra. 

 Deattuhuvvo raporteremiid váilun ja gárvvisteami maŋŋoneapmi ovddeš doarjjaáššiin.  

 Ohcamat mat eai deavdde ohcaneavttuid hilgojuvvojit. 

 Ohcamat meannuduvvojit dađistaga ja golmma mánu sisa dan rájes go ohcan lea joavdan. 

 Sámediggi sáhttá jearrat eanet duođaštusa dahje dieđuid. 

 Sámediggi váldá várášumi das ahte prošeavtta ohcansubmi ja viidodat sáhttá muddejuvvot oassin 

doarjjaruđaid ollislaš rámma árvvoštallamis.  

 

Mearrádus ja dohkkeheapmi 

 Doarjjaoažžu galgá ovdal go lea gollan 5 vahku doarjjareivve dáhtona rájes dohkkehit 

doarjjaeavttuid. Jos Sámediggi ii oaččo eavttuid dohkkeheami, sáhttá doarjja sihkkojuvvot duođi 

eanet dieđitkeahttá. 

 Doarjja máksojuvvo easkka dalle go eavttut mat leat doarjjareivves leat dohkkehuvvon ja 

máhcahuvvon doarjjaoažžu beales. Sus guhte vuolláičállá doarjjaeavttuid, ferte leat fápmudus 

geatnegahttit fitnodaga/ ásahusa jna. 

Eavttut doarjjaoažžui 

 Doarjjaoažžu galgá almmuhit ahte Sámediggi lea dorjon doaibmabiju/prošeavtta. 

 Doarjjaoažžu galgá almmuhit eará almmolaš doarjagiid birra 

 Maŋŋá doarjjamearrádusa de dábálaččat ii addojuvvo eanet doarjja seamma 

doaibmabidjui/prošektii. 

 

Máksineavttut 

 Doarjja mákso ollislaččat (100 %) go buot mearrádusa eavttut lea ollašuhtton.  

 Jos ohcci ovdal lea ožžon doarjaga Sámedikkis ja doarjjaoažžu lea rihkkon doarjjaeavttuid, de 

sáhttá dat dagahit dan ahte máksimat bissehuvvojit dassážiigo eavttuid rihkkun lea nohkan.  

 Doarjjaruđaid ii sáhte sirdit čuovvovaš bušeahttajahkái. Daid sáhttá geavahit dušše dán 

bušeahttajagi.  

 

1.5 Raporteren 

Ulbmilolahusaid raporteren 

Dáid vuođul galget ulbmilolahusa eavttut raporterejuvvot: 

 Galle politihkkalaš čoahkkima leat dollon.  

 Galle doaimma leat čađahan čalmmustahttit bellodaga politihka.  

 

Rehketdoalu raporteren 

 Ruđaid geavaheames galgá fievrriduvvot rehketdoallu ja raporta.  

 Jahkásaš rehketdoalloraporta galgá sáddejuvvot Sámediggái maŋimuštá cuoŋománu 1. b. 

čuovvovaš jagi.  

 Rehketdollui sáhttá váldit mielde dušše daid goluid ja sisaboađuid mat njuolga gusket 

prošeavtta/doaibmabiju čađaheapmái. Dalle go lea dohkkehuvvon gollogeahčastat, galgá 

rehketdoallu leat bardojuvvon nu ahte dan sáhttá buohtastahttit gollogeahčastagain. Jos 

gollogeahčastaga ja rehketdoalu gaskka leat stuorra erohusat, de galgá dat kommenterejuvvot.   

 Jođiheaddji/ovddasvástideaddji galgá leat vuolláičállán rehketdoalu. 

 Jos doarjjaoažžu lea registrerejuvvon momsaregistaris, galgá rehketdoallu čájehit goluid ja 

sisaboađuid momssa haga. Dát ii guoskka sidjiide geat leat luvvejuvvon momssas dahje eai 

dárbbaš rehkenastit momssa.  

 Jos loahpalaš golut prošeavtta/doaibmabiju rehketdoalus leat unnit go dohkkehuvvon 

gollogeahčastat mearrádusas, de oanida Sámediggi doarjaga vásttolaččat.  

 Jus lea váilevaš raporteren de bisseha Sámediggi máksima dassážii go raporttat leat sajis.  

Bearráigeahččan ja čuovvoleapmi 

 Sámediggi sáhttá bearráigeahččat geavahuvvojit go ruđat eavttuid mielde, gč. 

juolludusnjuolggadusaid § 10 nuppi lađđasa ja riikarevišuvdnalága § 12 goalmmát lađđasa. 

 Sámediggi sáhttá bivdit eanet dieđuid maid ohcci lea geatnegas buktit. Dát guoská dieđuide mat 

galget geavahuvvot statistihkkii ja eará raporteremii. 

 

Doarjaga ruovttoluotta máksin ja sihkkun 

 Geavatkeahtes doarjjaruđat galget máksojuvvot ruovttoluotta Sámediggái.  

 Sámediggi sáhttá gáibidit ruovttoluotta máksojuvvot menddo ollu máksojuvvon doarjaga. 

 Sámediggi gáibida ruovttoluotta máksima jus lea váilevaš raporteren, ja sáhttá maid unnidit 

boahtte jagi máksima nu movt lea váilevaš raporteren.  

 Sámediggi sáhttá geassit doarjaga ruovttoluotta, doallat doarjaga dahje gáibidit máksojuvvon 

doarjaga ruovttoluotta máksojuvvot jos: 

- Doarjjaoažžu lea rihkkon dieđihangeaskku.  

- Doarjja ii geavahuvvo doarjaga ulbmila mielde ja daid eavttuid mielde mat leat 

mearriduvvon doarjjareivves. 

- lea gáibiduvvon heaittiheapmi, ovddiduvvon reastaluvvangohčus, priváhta dahje almmolaš 

vealgešiehtadallamat leat rahppojuvvon doarjjaoažžu ektui dahje doarjjaoažžu heaitá 

máksimis máksámušaidis. 

- Doarjjaoažžu lea rihkkon dáid njuolggadusaid mearrádusaid. 

 Jos doarjjaoažžu dákkár oktavuođain ii mávsse ruovttoluotta, de sáhttá Sámediggi rievtti bokte 

gáibidit dan mii lea buorrin máksojuvvot. Jos ruđat eai máksojuvvo ruovttoluotta áigemeari sisa mii 

lea biddjojuvvon, de sáhttit dasa lassin gáibidit maŋŋoneami ovddas reanttuid, gč. lága “lov 17. 

desember 1976 nr. 100 om renter ved forsinket betaling mv.”.  

